
Əcdadlarımızın “küləklər 
şəhəri” adlandırdığı Bakının 
üzərindən nə qədər həzin, 

mülayim, nə qədər sərt, amansız 
küləyin keçdiyini bilən də yoxdur, 
ehtimal edən də. Ancaq bu şəhərin 
üstündən keçən elə küləklər olub ki, 
onu yüz illər boyu unutmaq, yaddan 
çıxartmaq mümkün deyil. 1918-ci il 
sentyabrın 15-də Bakıda Türk bay-
raqlarını dalğalandıran həzin küləyi 
də heç kəs unuda bilməz, 1990-cı il 
yanvarın 20-nə keçən gecə pay-
taxtımızda əsən “qanlı və amansız 
küləkləri”də. 

Azərbaycan xalqının belə küləkləri 
unutmamasının nəticəsidir ki, paytax-
tımızın Azadlıq meydanı son yüz ilin 
ən möhtəşəm tədbirinə məhz 2018-ci 
il sentyabrın 15-də şahidlik etmişdir. 
Həmin gün orada Bakı şəhərinin azad 
edilməsinin 100 illiyinə həsr olun-
muş parad keçirilirdi. Təşkilatçılar 
Azərbaycan Respublikasının Preziden-
ti İlham Əliyev, Türkiyə Respublikası-
nın Prezidenti Rəcəb Tayyib Ərdoğan 
və Azərbaycanın birinci xanımı 
 Mehriban Əliyevanın da iştirak etdiyi 
həmin hərbi tədbirdə milli tariximizin 
100 il əvvəlki şanlı səhifəsini məhz 
olduğu kimi canlandırmağa çalışmış 
və nail olmuşdular. O gün biz 100 il 

əvvəl – 1918-ci il sentyabrın 15-də 
Bakıda qardaşın qardaşa əl uzat-
dığı, kömək etdiyi, dəstək verdiyi 
proseslərin şahidinə çevrildik. O gün 
mətbuat təmsilçiləri yazırdılar ki, 
qardaşlığın, sədaqətin rəmzinə çevrilən 
bu zəfər bayramı ümummilli lideri-
miz Heydər Əliyevin “Bir millət, iki 
dövlət” kəlamının fəlsəfəsini yetərincə 
əks etdirir və Azərbaycan–Türkiyə 
birliyinin, qardaşlığının sarsılmaz, həm 
də əbədi olduğunu göstərir.

Paradda çıxış edən Azərbaycan 
Respublikasının Prezidenti, Silahlı 
Qüvvələrin Ali Baş Komandanı İlham 
Əliyev də yüz il əvvəlki möhtəşəm 
dəstəyin təkrarlanmasından qürur 

duyduğunu dilə gətirmişdi: “Yüz il 
bundan əvvəl biz bir yerdə idik, bu 
gün də biz bir yerdəyik. Yüz il bun-
dan əvvəl Nuru paşanın komandanlığı 
altında yeni yaradılmış Azərbaycan 
Milli Ordusu könüllülərlə birlikdə 
Bakını işğalçılardan azad etdi. Bu 
tarixi hadisə münasibətilə bütün 
Azərbaycan və Türkiyə vətəndaşlarını 
ürəkdən təbrik etmək istəyirəm. 
Azərbaycanın rəmzlərindən biri olan 
Azadlıq meydanından bütün türk ba-
cı-qardaşlarımıza səmimi salamlarımı, 
sevgimi, məhəbbətimi çatdırıram”. 

Bu bir faktdır ki, Prezident İlham 
Əliyev türk bacı və  qardaşlarımıza 
olan salam və ehtiramlarını, az 

qala, dünyanın bütün tribunaların-
dan səsləndirir. Dünyanın bütün 
ölkələrinin təmsilçiləri qarşısında, 
türk düşməninin gözünə baxa-baxa 
beynəlxalq tribunadan “Türkiyə bura-
da yoxdur, mən buradayam!” – deyə 
möhtəşəm təəssübkeşlik nümayiş 
etdirən Azərbaycan Prezidenti bütün 
türk dünyasında alqışlanmışdı. Nə 
xoşdur ki, biz dövlət başçımızın 
bu qətiyyətinin qarşılığını cənab 
Prezident Rəcəb Tayyib Ərdoğanın 
dilindən də eşidirik. Özü də dəfələrlə. 

Xatırladaq ki, müsəlman Şərqində 
ilk parlamentli respublika yaratmış 
xalqımız müstəqilliyin ilk illərində 
böyük çətinliklərlə üz-üzə idi. 
Hökumət öz ərazisinə tam nəzarət edə 
bilmirdi. Bakı şəhəri və ətrafı da işğal 
altında idi. Azərbaycan hökuməti 
Gəncə şəhərində yerləşmiş və orada 

fəaliyyət göstərirdi. Qafqaz İslam 
Ordusunun Azərbaycana və Nuru 
paşanın rəhbərliyi altında Gəncədən 
Bakıya gəlməsi, bir neçə şəhərin azad 
edilməsi və sentyabrın 15-də şiddətli 
döyüşlər nəticəsində Bakının azad 
edilməsi tarixi hadisə idi. Yazılan 
minlərlə qəzet-jurnal materiallarında, 
yüzlərlə rəsmi bəyanatlarda deyildiyi 
kimi, Azərbaycan xalqı həmin tarixi 
günləri heç vaxt unutmayacaq və 
unutmur. Xalqımız o günlərdə Bakıda 
şəhid olmuş türk əsgər və zabitlərinin 
əziz xatirəsini daim öz qəlbində yaşa-
dır və yaşadacaqdır.

Çünki məhz Bakının azad 
edilməsindən sonra Azərbaycan 
xalqının qədim şəhəri öz əsl sahibinə 
qayıtmışdır. İndi nəinki bütün bakı-
lılar, hətta bütün azərbaycanlılar bu 
fikirdədirlər ki, Nuru paşanın, Qafqaz 

İslam Ordusunun, bütün qardaşlarımı-
zın qəhrəmanlığı, dostluğu unudul-
mazdır, əbədidir, bizim qəlbimizdə 
daim yaşayacaqdır. Tarixi sənədlərdə 
göstərilir ki, məlum zəfərdən 
sonra qəhrəman türk əsgərləri Bakı 
küçələrinə zəfər yürüşünə çıxmışlar. 
Minlərlə Bakı sakini onları alqışla-
yırdı, onları bağrına basırdı. Bu, bir 
birlik bayramı idi.

Prezident İlham Əliyev  2018-ci 
ildəki paradda xatırladırdı ki, bu 
gün də minlərlə Bakı sakini şəhərin 
küçələrində bu paradı, türk və 
Azərbaycan əsgərlərinin möhtəşəm 
yürüşünü gözləyir: “Bu gün Bakı 
şəhəri Türkiyə və Azərbaycan 
bayraqları ilə bəzədilib. Küçələrdə, 
binalarda, hərbi gəmilərdə, səmada 
Türkiyə və Azərbaycan bayraqları 
dalğalanır. Bu gün bu möhtəşəm 
mərasimi təkcə Bakı şəhərinin 
sakinləri yox, bütün dünya gö-
rür. Milyonlarla insan Türkiyə və 
Azərbaycanda, milyonlarla soyda-
şımız xaricdə bunu görür və haqlı 
olaraq qürur hissi keçirir”.

Həmin gün türk dünyası, sözün 
həqiqi mənasında, öz tarixinin ən 
gözəl günlərindən birini yaşayırdı. 
Türkiyə Respublikasının Prezidenti 
Rəcəb Tayyib Ərdoğanın çıxışı isə 
həmin gözəlliyi on dəfələrlə artırmaq 
iqtidarında idi: “Biz dünyanın 34 
ölkəsində 78 şəhid məzarlığı olan 
bir ölkəyik. Türkiyə Azərbaycan uğ-
runda 1132 şəhid verib. Azərbaycan 
Türkiyədən sonra ən çox şəhidimizin 
olduğu ölkədir. Buradakı məzarlarda 
yanaşı uyuyan şəhidlərimiz, eyni 
zamanda, ölkələrimiz arasındakı birgə 
taleyin təmsilçiləridir. Türkiyə və 
Azərbaycan tarixi bir, mədəniyyəti 
bir, dili bir, dini bir iki qardaş 
ölkədir”.

Türkiyə Prezidenti həmin gün 
Bakıdan bütün dünyaya səslənmişdi 
ki, 1918-ci il sentyabrın 15-də 
hazırda yaşadığımız ərazilərdə baş 
verən müharibə, əsla, adi bir hadisə 
deyildi: “Bir əsr əvvəl burada aparılan 
mübarizə bizim qardaşlığımızın, dost-
luğumuzun, birlik və bərabərliyimizin 
də rəmzidir. Tarixi bilmədən, bir əsr 
əvvəl Nuru paşanın və əsgərlərinin 
minlərlə kilometr uzaqdan Bakıya 
və Gəncəyə gəlmələrinin səbəblərini 
dərk etmədən Azadlıq meydanındakı 
bu həmrəylik mənzərəsinin mənasını 
anlaya bilmərik.”

Biz fəxr edirik ki, 102 il əvvəl 
olduğu kimi, bu gün də Türkiyə 
Azərbaycanın yanındadır. Azərbaycan 
xalqı yaxşı bilir ki, Ermənistan– 
Azərbaycan, Dağlıq Qarabağ 
münaqişəsinin həlli üçün apardığımız 
mübarizədə Türkiyənin mövqeyi 
məlumdur, aydındır, dəqiqdir. Rəcəb 
Tayyib Ərdoğan açıq şəkildə bəyan 
edir: “Bu məsələdə addım atmalı olan 
tərəf işğalçılardır, bir milyon qarda-
şımızın qəlbini doğma vətən həsrəti 
ilə yandıranlardır. Əlbəttə, biz bütün 
qonşularımızla yaxşı əlaqələr qurmağı 
və davam etdirməyi arzu edirik. 
Amma Dağlıq Qarabağ probleminin 
həlli Ermənistanla əlaqələrimizin 
bərpasının ən vacib şərtidir. Bunu 
hamı bilməlidir… Bu bayram gələcək 
nəsillərə ötürəcəyimiz ən böyük 
ərməğandır. Bir əsr əvvəl bu tor-
paqlarda minlərlə şəhidimizin qanı 
ilə yazılan dastanın unudulmasına 
və unutdurulmasına qətiyyən imkan 
verməyəcəyik!”.

Hazırladı: 
İttifaq MİRZƏBƏYLİ,  

“Xalq qəzeti”

Yüz il bundan əvvəl Nuru paşanın Qafqaz İslam Ordusunun və 
Azərbaycan Milli Ordusunun birgə əməliyyatı nəticəsində Bakı işğalçı-
lardan azad edildi. Bir gündən çox davam edən şiddətli döyüşlərdə bizim 
əcdadlarımız əsl qəhrəmanlıq, şücaət göstərmişlər. Onu da qeyd etməliyəm 
ki, bu tarixi zəfərdən iki gün sonra Azərbaycan hökuməti Gəncədən Bakıya 
gəlmiş və Bakı Azərbaycan dövlətinin paytaxtı elan edilmişdir.

İlham ƏLİYEV 
Azərbaycan Respublikasının Prezidenti

Ölkələrimiz beynəlxalq platformalarda daim eyni mövqedən çıxış 
edir, taleyüklü məsələlərdə bir-birini dəstəkləyirlər. Bu günlərdə Pre-
zident İlham Əliyevin Yunanıstanın Azərbaycanda yeni təyin olun-
muş səfirinin etimadnaməsini qəbul edərkən söylədiyi sözlər buna 
bariz nümunədir. Buna görə başda Prezident İlham Əliyev olmaqla 
bütün  qardaş Azərbaycan xalqına bir daha təşəkkürümüzü bildiririk.

Rəcəb Tayyib ƏRDOĞAN 
Türkiyə Cümhuriyyətinin Prezidenti

Rəsmi məlumata görə, Livan əhalisi 
3 milyon 759 min 136 nəfərdir. Onlardan 
116 min 214 nəfəri ermənidir. Ermənilərin 
88 min 601 nəfərinin qriqoryan, 20 min 
259 nəfərinin katolik, 7 min 354 nəfərinin 
isə protestant olduğu bildirilir. Erməni 
toplumu Livan parlamentində 6 qriqoryan 
deputatla təmsil olunur.

Bəs bizim üçün vacib olan mövzuda, 
ilk növbədə, nələri fərqləndirmək olar? 
Birincisi, ermənilərin Ermənistana aid 

olmayan bir qeyri-sabit şəhərdən, yenə 
Ermənistana aid olmayan və müharibə 
alovunun hər an qalxa biləcəyi başqa bir 
şəhərə köçürülməsi qeyri-humanitar xarak-
ter daşıyır. Bunu “soydaş təəssübkeşliyi, 
həmrəyliyi” pərdəsinə bürümək düzgün 
sayılmaz. Çünki sən, xilasedicisənsə, kö-
çürdüyün adamlar, ailələr daha təhlükəsiz 
yerə köçürülməlidir. Daha təhlükəsiz 
deyərəkən, məsələn, beynəlxalq hüquq 
normalarının qorunduğu, işğal altında 
olmayan yaşayış məntəqələri ola bilərdi. 
Qeyd edək ki, Ermənistanın beynəlxalq 
birlik tərəfindən tanınmış ərazilərində 
o qədər tərk edilmiş kəndlər, yaşayış 
məntəqələri var ki… 

Digər tərəfdən, Ermənistan 
hakimiyyəti daşıyacağı yükün altına 
girməlidir. Ermənistan qlobal oyun-

çu deyil, buna onun nə ərazisi, əhalisi, 
iqtisadi imkanları, nə də dövlətçilik 
ənənəsi, hərbi və intellektual potensialı 
imkan verir. O halda, bu cırtdan dövlət 
Livandan Azərbaycan ərazisinə köç təşkil 
etmək kimi qeyri-qanuni marşrutlardan 
çəkinməlidir. Ermənistanda ağlı başında 

olanlar Livandan, yaxud başqa bir gərgin 
bölgədən Qarabağa köçü deyil, elə Qara-
bağın özündən erməni köçünün təşkilinin 
texniki tərəflərini düşünməli, bunu 
təmin etməlidir. Çünki sonra gec olacaq. 
Məsələn, o ermənilər ki, Azərbaycanın 
ərazi bütövlüyünün pozulmasında iştirak 
edib, o ermənilər ki, azərbaycanlılara silah 
qaldırıb, onların Qarabağdan çıxarılıb, 
Ermənistana, yaxud başqa bir əraziyə 
köçürülməsini düşünə bilərlər (bu o demək 
deyil ki həmin ermənilər nə zamansa, istin-
taqa cəlb edilməməlidir). Yoxsa, miqrasi-
ya, qaçqınlar və məcburi köçkünlərə dair 
beynəlxalq hüquq qayda və normalarını 
gözardı edib, xəstə təxəyyüldən irəli gələn 
“plan-proqram”da inad edərlərsə, özlərini 
dərin bir quyu kənarına gətirəcəklər. 
Əlbəttə, biz Ermənistanın quyuya 

düşməməsi qayğısı ilə yaşamırıq, hər 
ölkə, xalq öz yolunu özü seçir, işğalçıların 
da ədalət mühakiməsi qarşısında cavab 
vermələri qaçılmazdır.

Bəli, livanlı ermənilərin işğal edilmiş 
ərazilərə köçürülməsi həm qeyri-qanuni, 
həm də səbatsız hərəkətdir. Bu, erməniləri 

fəlakətdən qurtarmaq deyil, yeni fəlakətə 
düçar etməkdir. 

İkincisi, ortada məhz işğal faktı var 
– BMT Təhlükəsizlik Şurası tərəfindən 
bu işğalla bağlı hələ 1993-cü ildə 822, 
853, 874 və 884 saylı qətnamələr qəbul 
qəbul edilib, başqa beynəlxalq sənədlər 
var... Beynəlxalq hüquqa görə, işğalçı-
nın işğal faktından sui-istifadə etməməli 
olduğu hər kəsə bəlli bir normadır. Guya, 
Ermənistanın “demokrat libaslı”, işğalçı 
zehniyyətli hökumət başçısı və onun siyasi 
həmfikirləri bunu bilmir?

Digər tərəfdən, bu, Livanda baş vermiş 
məlum partlayış fəlakətinin nəticələrindən 
sırf sui-istifadə cəhdidir. Bu ortamda, 
işğalçının sülhyaratma missiyasının 
işində guya, iştirakı da acı gülüş doğurur. 
Ermənistanın etdiklərinin heç bir bəraəti, 
ağardılma imkanı yoxdur. Ermənistanın 
hüquqsuz hərəkətləri və sülhə münasibətdə 
hərəkətsizliklərinin ağıl və məntiqlə izahı 
çətindir. Uzun illərin dözümü, işğala 
məruz qalan tərəf olsaq da sülh danışıq-
larına sadiqliyimiz, demək olar, heç bir 
müsbət nəticə vermir. İyul ayında dövlət 
sərhədinin Tovuz istiqamətində yaşananlar 
Ermənistanın qeyri-ciddi bir rejimə malik 
olduğunu bir daha göstərdi.

Beyrutda baş vermiş məlum partla-
yışdan sonra yaranmış humanitar böhran 

səbəbindən dünya birliyinin Livana dəstəyi 
fonunda, işğalçı Ermənistanın növbəti 
çirkin həmləsi yalnız səbatsızlıq, hüqu-
qu çeynəmə deyil, mənəviyyatsızlıqdır. 
Faciəli şəkildə ölənlərin ağrı-acısı 
üstündə məkrli siyasi oyun qurmağı 
mənəviyyatsızlıqdan daha aydın hansı 

sözlə ifadə edə bilərik? 
Yaranmış şəraitdə Livan rəhbərliyinin 

öz vətəndaşlarını xəbərdar etməyə çalışma-
sı və köçürülənlərin fərqli informasiya ka-
nallarında və fərqli dillərdə (erməni, ərəb, 
fransız…) xəbərdar edilməsi, Ermənistanın 
məkrli məqsədinin əsl mahiyyətinin 
açıqlanması vacib addım ola bilərdi. 
Yenə ermənicə, rusca, ingiliscə, başqa 
dillərdə işğal altındakı torpaqlarımızda 
məskunlaşdırılmış və ya daha öncədən 
məskunlaşmış erməniləri onları gözləyən 
fəlakətlər barədə məlumatlandırmaq, onları 
qeyri-qanuni məskunlaşmadan mümkün 
qədər çəkindirmək hələ gec deyil. 

Öz işğal siyasətini daha da 
möhkəmlətməyə çalışan Ermənistanın iç 
üzünü hər platformada açmalı, tökməliyik. 
Bu, bizim haqlılığımızın təsbitidir, bu, 
qanunsuz miqrasiyanın beynəlxalq hüquq 
normaları və sülhyaratma missiyası ilə 
uyğunsuzluğunu bir daha beynəlxalq 
miqyasda duyurmaqdır. Ona görə də, 
məhz hücum diplomatiyasına xidmət edən 
addımlarla çıxış edilməsi alternativlərin ən 
yaxşısıdır. 

Əkbər QOŞALI, 
Milli QHT Forumu  

İdarə Heyətinin üzvü

Ermənistan tərəfindən transsərhəd 
çayların ağır formada çirkləndirilməsi 
nəticəsində sözügedən çaylarda canlı 
aləmin yaşayışı üçün böyük təhlükə 
yaranıb. Bununla yanaşı, işğal olunmuş 
ərazilərdə su anbarlarından istifadə 
qeyri-mümkün olub və texniki xidmət 
göstərilmədiyindən ətraf ərazilərdə 
yaşayan əhali üçün potensial təhlükə 
mənbəyinə çevrilib.

Ermənistanın BMT-nin “Sərhəddən 
keçən su axınlarının və beynəlxalq 
göllərin mühafizəsi və istifadəsi 
üzrə” Konvensiyaya  qoşulmaması 
sərhədlərarası su problemlərinin 
beynəlxalq normalar çərçivəsində həllini 
mümkünsüz edir.

Ermənistan silahlı qüvvələrinin 
sözügedən regiondan dərhal çıxarılma-
sı, müstəqil mühəndis və hidroloqlar 

tərəfindən yerində təhqiqat aparılma-
sının təmin edilməsi tələbini özündə 
əks etdirən Avropa Şurası Parlament 
Assambleyası tərəfindən qəbul edilmiş 
Azərbaycanın sərhədyanı rayonlarının 
sakinlərinin qəsdən sudan məhrum 
edilməsi ilə bağlı 2016-cı ildə qəbul 
edilən 2085 saylı qətnamə icra edilməyib.

Əksinə, Ermənistan bu istiqamətdə 
fəaliyyətini daha da genişləndirib. Son 
günlər Ermənistanın Tavuş rayonunun 
Dovex kəndindən keçərək Qazax rayo-

nunun Kəmərli kəndindəki su anbarına 
tökülən İncəsu çayının qarşısının alınması 
yerli əhalini sudan məhrum edib.

Beynəlxalq hüquq prinsiplərinin 
və insan hüquqlarının ciddi pozulması 
halı olan bu vəziyyət, eyni zamanda, 
beynəlxalq səviyyədə qəbul edilmiş 
sənədlər, o cümlədən BMT-nin Dayanıqlı 
İnkişaf Məqsədləri və İqlim dəyişmələri 
üzrə Paris Sazişindən irəli gələn 
öhdəliklərin yerinə yetirilməsində ciddi 
çətinliklər yaradır.

Ermənistan rəhbərliyinin son za-
manlar nümayiş etdirdiyi açıq təxribatçı 
fəaliyyətə ekoloji terror əməllərinin də 
əlavə olunması, bu təcavüzkar ölkənin 
beynəlxalq hüquq və fundamental insan 
haqlarını kobud şəkildə pozmaqla yanaşı, 
bölgədə sülh və təhlükəsizliyə ciddi 
təhdid olaraq qalmaqda davam etdiyini 
göstərir.

Beynəlxalq ictimaiyyəti Ermənistanın 
qanunsuz fəaliyyətini sərt şəkildə qına-
mağa və işğalçı ölkənin bu kimi qeyri-
qanuni əməllərinin qarşısının alınması 
üçün təxirəsalınmaz tədbirlər görməyə 
çağırırıq”.

Fəxr edirik ki, Azərbaycan və Türkiyə 
birlikdə inkişaf edir, birlikdə güclənir

Bu sözləri AZƏRTAC-a açıqlamasında 
Türkiyə Böyük Millət Məclisinin deputatı, 
Türkiyə–Azərbaycan parlamentlərarası dostluq 
qrupunun rəhbəri Şamil Ayrım bildirib.

Qafqaz İslam Ordusunun Azərbaycanda 
ayaq qoyduğu hər yerdə xalqın böyük sevgisi 
ilə qarşılandığını diqqətə çatdıran Şamil Ayrım 
deyib: “Qəhrəman övladlarımız 102 il əvvəl 
Bakını düşmən işğalından azad edərək qanları və 
canları ilə bizə böyük bir miras əmanət ediblər. 
Hər zaman olduğu kimi, şəhidlərimizi rəhmətlə 

anırıq. Fəxr edirik ki, indi Azərbaycan və Türkiyə 
ümummilli lider Heydər Əliyevin “bir millət, iki 
dövlət” prinsipinə uyğun olaraq birgə inkişaf edir, 
birlikdə güclənir, birlikdə böyük bir coğrafiyada 
rifaha və tərəqqiyə töhfələr verir”. 

Türkiyə və Azərbaycan arasında dostluq, 
qardaşlıq, strateji tərəfdaşlıq münasibətlərinin 
inkişafında Prezident İlham Əliyevin və Prezi-
dent Rəcəb Tayyib Ərdoğanın səylərini yüksək 
dəyərləndirən dostluq qrupunun rəhbəri əminliklə 
ifadə edib ki, bütün dünya üçün dostluq, birlik və 
tərəqqi nümunəsi olan əlaqələrimiz əbədiyyətə 
qədər davam edəcək və regionumuza daha böyük 
faydalar gətirəcək. 

Sabir ŞAHTAXTI, 
AZƏRTAC-ın xüsusi müxbiri

Ankara

15 sentyabr tarixi 
Türkiyə–Azərbaycan qardaşlığının 

əbədiliyinin, sarsılmazlığının rəmzidir

Ümummilli lider Heydər 
Əliyevin “bir millət, iki dövlət” 
kəlamını xatırladan baş müşavir 
deyib: “15 sentyabr Türkiyə–
Azərbaycan birliyinin, Türkiyə–
Azərbaycan qardaşlığının 
əbədilik, sarsılmazlıq rəmzidir. 
Nuru Paşanın komandanlığı 
ilə Azərbaycanın köməyinə 
çatan Qafqaz İslam Ordusu 
tarixi missiya həyata keçirdi. İki 
ölkənin qardaşlıq körpüsünün 
əbədi sütunları qoyuldu. 2018-ci 
ildə Azərbaycan paytaxtının 
Azadlıq meydanında Bakı 
şəhərinin azad edilməsinin 100 
illiyinə həsr olunmuş paradda 
yaşadığımız xoş anlar xalqları-
mızın yaddaşından heç zaman 
silinməyəcək”. 

Müasir dövrdə Azərbaycan 
Prezidenti İlham Əliyev ilə 
Türkiyə Prezidenti Rəcəb 
Tayyib Ərdoğanın dostluq və 
qardaşlıq münasibətlərinin 
birliyimizi daha da 
möhkəmləndirdiyini vurğulayan 
Yalçın Topçu deyib: “Bakı-
nın işğaldan azad olunması 
münasibətilə keçirilən Paradda 
Türkiyə Silahlı Qüvvələrinin 
“Türk Ulduzları” möhtəşəm 
uçuşlarla səmada Azərbaycanın 
və Türkiyənin dostluğunun, 
qardaşlığının və qəlb birli-
yinin rəmzi olan ürək şəkli 
əks etdirdilər. Mavi Xəzərin 
sahillərində göstərilən bu uçuş-
şou bütün dünyaya nümayiş 
etdirdi ki, Azərbaycan–Türkiyə 

qardaşlığı əbədi və sarsılmaz-
dır”. Bakının işğaldan azad 
olunması üçün canlarından 
keçən şəhid və qazilərimizi eh-
tiramla yad edən Türkiyə Prezi-
dentinin baş müşaviri fikirlərini 
belə tamamlayıb: “Atamız 
Nuru Paşanın Can Azərbaycan 
üçün söylədiyi “Azərbaycan 
uğrunda şəhid olmaq şərəfdir. 
Gərək olarsa yenə savaşar, yenə 
şəhid olarıq” sözləri bu gün 
də türk millətinin və Türkiyə 
dövlətinin qardaş Azərbaycanın 
düşmənlərinə qarşı qətiyyətli 
mövqeyidir”.

AZƏRTAC

Bakının azad edilməsi türk 
dünyasının böyük zəfəri idi

Sentyabrın 15-i Azərbaycan və Türkiyə arasında 
əbədi körpünün salındığı bir gündür. Böyük sərkərdə 
Nuru paşanın komandanlığı ilə Qafqaz İslam Ordu-
sunun azərbaycanlı qardaşlarımızla birlikdə həyata 
keçirdiyi Bakının işğaldan azad olunması missiyası 
tarixə qızıl hərflərlə yazılıb.

Qafqaz İslam Ordusunun şərəfli missiyası 
Azərbaycan və Türkiyənin dövlətçilik tarixinə 
qızıl hərflərlə yazılıb. Bakının 1918-ci ildə 

daşnak-bolşevik işğalından xilas olunması müasir 
Azərbaycan və Türkiyə dövlətlərinin birliyinin 
təməlidir. Bu fikirləri açıqlamasında Türkiyə 
Prezidentinin baş müşaviri Yalçın Topçu söyləyib. 

KÖÇ: Beyrutdan Şuşaya deyil, 
Şuşadan İrəvana...Azərbaycan Respublikasının Ermənistanın 

işğalı altındakı ərazilərində, o cümlədən 
keçmiş Dağlıq Qarabağ Muxtar Vilayəti 

ərazisində düşmənin qanunsuz hərəkətləri, demək 
olar, aralıqsız davam edir. Bu, zaman-zaman 
müxtəlif formalarda təzahür edib və əlbəttə, bütün 
hallarda işğal faktından sui-istifadədir. Bu sui-
istifadəyə, abidələrin dağıdılması, toponimlərin 
dəyişdirilməsi, qanunsuz infrastrukturlaşdırma, o 
cümlədən qeyri-qanuni məskunlaşdırma və s. da-
xildir. Bu günlərdə qeyri-qanuni məskunlaşdırma 

faktları yenidən ön plana çıxıb. Livanın paytaxtı Beyrutda avqust ayın-
da baş vermiş partlayışdan və humanitar fəlakətdən sonra, işğalçı 
Ermənistan “soydaş təəssübkeşliyi və həmrəyliyi” nümayiş etdirərək, 
erməniləri Qarabağa köçürməyə başlayıb. 

Dağlıq Qarabağda ekoloji terror regionun 
ətraf mühitinə ciddi təhlükə yaradır 

Azərbaycan Respublikasının Xarici İşlər Nazirliyi və 
Ekologiya və Təbii Sərvətlər Nazirliyi birgə bəyanat yay-
mışlar. Bəyanatda deyilir: “Ermənistan tərəfindən işğal 
altında saxlanılan Dağlıq Qarabağ bölgəsi və ətraf ra-
yonlarımızda təbiətə qarşı düşmən münasibət və ekoloji 
terror regionun ətraf mühitinə ciddi təhlükə yaradır.


